
2 Timoteo
1 Hegech héddaa nocy nhadiuumby, hgach
Pablohajpa. Ja'a Jesucristach jaduhn

xquiuguexyhajp. Ja'a Dios jaduhn mé&naamb cooth
jaduhn xquiuguexyhadat. Coo ja'a Jesucristo
hajxy xmiggdhdjtdm tu'ugjoot tu'ugwiinmahiidy,
paadid Dios hajxy tgg xyajwiinwaanggyyam coo
hajxy cejxta'axigg xyagjugyhaddandm neby je'e
jilugyhatidn. 2 Mii¢h Timoteo, miichhgch héadaa
nocy nyajndjaaygeby. Jaduhnhgch mii¢h ndsocy
nébigch nhamdsoo huungén. Ween miitha
Diosteedy mayhajt xtiuund mg@gdd Wiindsén
Jesucristo. Ween xfidxuuch. Weend hoyhajta
weenhajt xmio'oy.

3 Hojioot howyiinmahfidymgadhgchd Dios
nwiingudsdhge'dgy nébigchd nhap nébigcha
ndeedyhajxy jecy wyiingudsidhgggyydn.  Hoy
NaaghOoc-hgchd Dios nba'ya'axy, maénitgch
mii¢h njahmiejtsta'agy. Maénitgchd Dios jaduhn
nndma'ay “Dioscuju'uydp” ja'a miichcgxpa. 4 Nja
wi'l  yhijxtdgatsdambigch miith, jaduhnhech
nxoondaacp@gat. Xg@mdsuhmhgch miich
njahmiejtsta'agy. Njahmiéjchpgch jaduhn coo
mii¢h hénajty mjaanch tehm jiootmayhaty ménaa
hajxy jim nniwid'xdm. 5 Jaduhnhgch njahmiejtspa
coo miithd Diosmddia'agy hamuumdu'joot
mmébgcy. Ja'a mdajhoc Loida me@@dd mdaj
Eunice, jaaya'ayda Diosmaddia'agy hajxy jaygjp
mabgjtsohn. Tegyhajt jaduhn coo mii¢h jaduhn
mbamaébgjpa.

6 Méndajgch miich jim ngg'éndhgapidn, manit
mii¢chd Dios mayhajt xtiuund. Jaduhn miich
mdjaa Xmiooyy coo ja'a tiuung mduundt.
Cham nnadma'ay coo mga'a najtshixg'gwat ja'a
mayhajt ja'a Dios ménit Xtitundbd, pero ween
hamuumdu'joot mjaac yajtufi. 7 Hix, jaduhné
Dios hajxy xyajmédsOjcdm coo hajxy nga'a
tsdhgggyyamét. Jaduhn hajxy xyajmédsojcdmba
coo hajxy nduundmaét ja'a midjaahaam, m@gd coo
hajxy hamifi haxgpy nni¢hojc nnibia'’hdydowamat,
mggd coo hojioot howyiinmahfidy hajxy
nyajtiundmadt. 8 Jaduhnds je'e, cab mdsahdiundt
ja'a Dioscoxpd coo ja'a middia'agy haénajty
myajwa'xd. Ni jaduhn mga'a tsdhditumbat ja'a
hgachcoxpd, hdéyhgch yaa nja tsumychéna'ay.
Paadyhach yaa ndsumythéna'ay cooché Dios ja'a
middia'agy nyajwa'xdba. Cab mdsahgg'gwat coo
mdsaachpggit ja'a Diosmaéadia'agyquigxpa nébigch
ndsaathpgquidn hggch. Hix, xpiuhbédiba Dios
jaduhn ja'a midjaahaam. 9 Ja'a Dios hajxy teg
Xyajnidhwaats tgg Xyajcuhwaatsam. Jaaya'ay
hajxy tge xpidddacim coo ja'a middia'agy
hajxy hoy ngudiuundmit. Paadid Dios hajxy
jaduhn xyajndhwaats Xyajcuhwaatsam coo hajxy
XChOJCam mggd coo mayha]t ha]xy jecy xtitunam
ja'a Jesucristocgxpd; ca'a jie'eguigxpd cooc
tyijy hajxy hoy nguhdujthdjtdm. Cahné hédaa
yaabd naaxwiin hdénajty yhawijy tigg'xta'agy,
tégyydma Dios ja'a mayhajt hajxy hénajty jaduhn
xtitundm. 10 Coo ja'a Jesucristo hajxy yaa hoy
tgg Xyajndhwaats tgg xXyajcuhwadatsdm, jaduhné
Dios ja'a mayhajt yajwiingahxg'nd, ja'a hajxy

jecy xtitundmbd. Coo ja'a Jesucristo hajxy yaa
hoy tgg xfidhho'tdutdm, jaduhn quidhxg'@gy coo
hajxy cgjxta'axigg xyagjugyhaddanam neby je'e
jlugyhatidn. Jaduhn jiiby myifi cujaay maa ja'a
Diosmaddia'aguidn.

1 Paadyhgché Jesucristo jaduhn
xXquiuguexyhaty cootha Diosmaédia'agy
jaduhn nyajwa'xdt coo jaaya'ay hajxy
jaduhn t@g@ xyajndhwaats tgg Xyajcuhwaatsam.
12 Cooth jaduhn nyajwa'xy, pdadyh@ch jaduhn
ndsaathpgcy. Pero cabgch ndsahdiufi. Hix,
coothd Dios ja'a middia'agy jaduhn nmabgjca
cooth jaduhn xyajndhwa'adsa'afl, pdadyhecha
tgyhajt nme@@da coo jaduhn hoy cwieenddhada'ai
ponjatyhech tog xyajco'gdige'gy. Paady jaduhn
cwieenddhada'an coo ja'a Jesucristo yaa
quiddaactdgatsa'ai hddaa yaaba naaxwiin.

13 Jaac pangcx ja'a hoguiuhdujt, ja'a¢ch miich
tgg nyajnahixg'gyaba. Coo ja'a Jesucristo
hajxy nmggdhijtdm tu'ugjoot tu'ugwiinmahiidy,
paadia middia'agy hamuumdu'joot mmabgjcat,
paadia jaya'ay hamuumdu'joot mdsoc
mba'hdyowét, ja'a miich myajnahixggbii.
14 Hamuumdu'joota tgyhajt myajwd'xét, ja'a Dios
tog xXyajca'gdagd'gyabd. Caj myajtagatsit. Coo ja'a
Dioshespiritu hajxy nmggdhdjtam, paady miich
jaduhn xpiuhbeda'afi.

15 Tge miithdda'a mmadoyhaty coothéa
mabgjpadgjc ndmay teg Xxpiuhwaatsnd, ja'a hajxy
jim tsohmbé Asia-naaxooty, ndguipxy m@g@da
Figelo mgpdd Hermdgenes. 16-18 Pero cabgché
Onesiforo mabgcy tgg xmiddsahdiufi, hoyhgch yaa

nja tsumychdna'ay. Weend Dios ja'a Onesiforo
ja'a yhuunga tio'oxy fidxuu'tsd. Coo miejch Roma,
manitgch ndge's nddecypid Xyhgxtaayy. Y cootch
yaa xpiaaty, manitgch mayhooc xpiuhbejty. Y
hamuumdu'joot hajxy jim Xpiuhbéjtém Efeso,
tihmats. Coo yhabaadat coo ja'a Dios hajxy hénajty
xya]t@yhajtyegaanam weend Dios ja'a Onesiforo
manit Aidxuuch.

2
1 Huung Timoteo, weend Jesucristo xpiuhbety,
jaduhn mga'a tsdhgg'owat ménaa. Coo

ja'a Jesucristo hajxy jaduhn nmggdhijtam
tu'ugjoot tu'ugwiinmahfidy, paadid mayhajt
hajxy jaduhn xtitundm. 2 Méndajgch miiché
Diosmédia'agy nyajwiingapxg'gydn, ndmayya
jdya'ayhajxy hdnajty midmdadoona'ay.  Jaduhn
miich wiinghana'c mnajtscapxggdiagdjtsit, ja'a
hajxy hoy cudiuumbd, ween wiinghéna'c hajxy
jiaac tehm fajtscapx@@didgdjtsdgumba.

3 Ja'a Jesucristocgxpd mmee'xtugdt coo
hénajty mdsaathpecy, nebid soldadohajxy
miee'xtuquian. 4 Hig, ja'a soldadohajxid, jaduhna
jloot hajxy pidda'agy coo hajxy ween quiumayii
ja'a wyiindsgnhajxy.  Cab jaduhn yhahixg'gy
coo wiingtuung hajxy yhgxtd'awat. 5 Jaana
jaduhnduhmbd, ja'a haye'padgjc-hajxia, coo
hajxy jaduhn hoy yhédyg'ggdt nebid cuhdujt
myifidn, ménit hajxy hawiinmats quiuhéyg'ggat.
Pero coo hajxy quia'a hayo¢'ggit, cab hajxy tii
pidaddt. 6 Jaand jaduhnduhmbé, ja'a yuubd
pujxpahajxy hoy cuduumbé, je'edshajxy jaduhn
jawyiin méjauyydp. 7 Yajcopcg'gw hoy nébigch

cham nména'afi, weend Dios jaduhn xquigxy
yajwiinjug'ay.

8 Ja'a Jesucristo, ja'a David jecy yhaphajt
yhoc-hajt. Coo ja'a Jesucristo hdnajty teg yho'ogy,
manit jiujypigjtagajch.  Ja'a Jesucristocgxpach
nné'dgadda yajwiingapxe'gyhaty. 9 Coothé
Jesucristocgxpa jaduhn nyajnahixg'dgy, paadyhgch
yaa ndsaacthpgcy. Pdadyhach yaa ndsumythéna'ay
nebid cahwiindgybéan. Pero cabd Diosmaddia'agy
jaduhn ménaa yhadugyii. Wiinduhmyhagajpt
jaduhn wia'xy. 19 Coo jaduhn hoy miaajéi wia'xy,
paadyhgch yaa hoy fiejpia nmee'xtucy, weena
jaya'ayhajxy jaduhn fidhwaats quluhwaatspa ja'a
Dios jaduhn tgg yajnahdijjidba coo ja'a Jesucristo
hajxy miggdhidiat tu'ugjoot tu'ugwiinmahifidy,
mggd ween hajxy yagjugyhadyii cgjxta'axigg
nebia Dios jiugyhatién.

11 Hix, coo hajxy nnifidhdijcdméat coo hajxy
nho'cdmét nebid Jesucristo yho'quidn, ménit
hajxy jaduhn njugyhdjtdmidt cojxta'axiog
nebid Jesucristo jiugyhatian. Mggd jaduhn
hajxy jim nhiddandm maa je'e yhitidn. Tehm
tigyhajt jaduhn. 12 Jaana jaduhnduhmba,
coo hajxy nmee'xtdjcdmit, manitd Jesucristo
hajxy jim xmig@dhanéhmdmait. Pero coo
hajxy nnijiggdpxdmdt cooc tyijy hajxy nga'a
hixyhdajtdm, cab hajxy jim xyajtigégyyamdat maa
je'e yhitidn. 13 Hoy hajxy nja hghnddacdm, caba
Jesucristo ménaa yhghnda'agy. Hoy midnaaja
tigmiddia'agyhaty.

14 Myagjahmiejtsta'agdbda maébgjpadgjc jaduhn
nébigch naamnd tgg ngujaayan. Hoord, jaduhn

myajwiingapxg'gwdt coo ja'a capxid maddia'agy
hajxy quia'a yajtsibg'gwét, ja'a ca'a tsoobaatpa.
Jaduhna Dios hajxy xyhanéhmam. Cab jaduhn
tiuungpaady coo hajxy jaduhn vyajtsibg'ay.
Ja'a jaya'ayhajxy jaduhn hamadadoowhijp4,
caba hoguiapxié homiddia'agy hajxy jaduhn
hoy yhabgga'afi. 15 Hamuumdu'jootad tgyhajt
myajnahix¢'gwdt ja'a Jesucristocgxpd, jaduhna
Dios xquiumdyat, jaduhn mga'a tsdhdiunat.
16 Cabd capxid madia'agy myajcapxig'gwat,
ja'a ca'a tsoobaatpd. Ja'a jaya'ayhajxy jaduhn
tehngajnd yajcapxigebid, tehngajnd hajxy jaduhn
ngcxy tiu'udagoyya'afi. 17 Y maas ndmayyd
jaya'ayhajxy jaduhn tiu'uddgoyya'aii coo ja'a
capxid madia'agy hajxy jaduhn middowat, ja'a
jaduhn ca'a tsoobaatpa. Teg ja'a Himeneo jaduhn
tiu'udagoofia megda Fileto. 18 Tgg ja'a tgyhajt
hajxy hajtshixgpiid. Jaduhn hajxy yhghnda'agy
cooc tyijy hajxy nga'a jujypigjtdgatsaandm. Ja'a
mabgjpadgjc-hajxy ndje'e, coo hajxy jaduhn
wyiinhgghiii, cabd Diosmadia'agy hajxy jaduhn
hoy midbggaannd. 19 Pero tgg ja'a Dios hajxy
Xpidddacdm coo ja'a middia'agy hajxy tehngajna
nbangcxamat. Jaduhnd Dios tgg midna'afi
cooc fajug'gy pend middia'agy hamuumdu'joot
mabgjcdp.  Jaduhn t@gg midnaambd coo ja'a
haxgggcuhdujt hajxy ween fajtshixg'dy p@njaty
nifidnggmdap cooga Diosmadia'agy hajxy midbgacy.

20 Maa ja'a méyggjdya'ay tigjcdn, madiu'u texy
jiiby.  Jiibid orotexy, meeda platatexy, mggda
quepychechtiexy, mggda pochtiexy. Tsoobaatpa
orotexy mggda platatexy. Caba quepychechtiexy

jilaty tsoobaady mg@dd pochtiexy. 21 Jaand
jaduhnduhmbd, ponjatia  haxe@g@gwiinmahiidy
najtshixggby, hoy ja'a Diosmaddia'agy hajxy
jaduhn piangcxat. Hoy hajxy jaduhn quiudiunat
waambaty hajxy yhane'emyii ja'a Wiindsén
Jesucristo. Jaduhn hajxy quiumaygegjat.

22 Pero miith, mnajtshixg'gwaba
haxgggwiinmahiidy nebid muutsc-héna'c-hajxy
naxy yhadsoquidn. Ja'a mébgjpadgjca Dios hajxy
hamuumdu'joot pa'yaaxpd, howyiinmahiidy
hajxy miged. Midbgjpid Diosmédia'agy hajxy.
Hamifi haxgpy hajxy fiichocy fiibia'hdyoyii. Cab
hajxy chiptsocy. Jaduhn mii¢th hamuumdu'joot
mbahixat. 23 Caj myajtags'ewat maa
héna'cd capxid maéadia'agy hajxy nd'a négooba
yajcapxig'gydn, ja'a ca'a tsoobaatpd, ja'a ca'a
tuungpaatpd. Ja'a capxid madia'agy jaduhmbd,
ja'a tsipa pleetd yhgjx tiecy je'eduhn, tuhmadts.
24 Pgnjaty yaa moonsahdjtdp ja'a Dios hiddaa yaaba
naaxwiin, cab hajxy tii yajtsipta'agat. Hojioot
hajxy miggdhddap hoy fHa'a pengexpd. Hoy
yajxon hajxy yajnahixg'gwat. Mee'xtigap hajxy
jaduhn. Cab hajxy jiootma'adat. 25 Mee'xxieemia
middsip hajxy yhoj midgdpxat. Wehnda
Dios jaduhn midnd'andt coo ja'a middsipa
yhaxgggcuhdujt hajxy fajtshixg'gwdt, weend
tgyhajt hajxy jaduhn wyiinjug'ay. 26 Ween hajxy
jaduhn wyiinmahﬁmech hoy hajxy hénajty
too ]1a wiinhgeiii ja'a m(aqu ugong. Paadii
mﬂjcuugong jaduhn jia wi'i midwiinhggna'af;
ja wi'i midhane'emaamb jaduhn.

1 Pero huuc wiinjug'gw miich hddaa. Coo
hénajty yhabaada'afi coo ja'a Jesucristo yaa
quiddaactdgatsa'ai hddaa yaaba naaxwiin, manita
tsg'ty hdyohn jiada'afiii yhabeta'afiii. 2 Haxgg@gjatia
jaya'ayhajxy hénajty jiatce'gwa'aii. Jootmgj
hajxy hdnajty fibidda'aga'afii. Jiaanth tehm
yhadsogaambid xddg'gn hajxy. Niguiumayaandp
hajxy hénajty.  Yajcumayaamb hajxy hénajty.
Capxtagoyyaamb hajxy hdanajty. Caba tiaj tieedy
hajxy héanajty wyiingudsahgg'gwa'afi. Cab hajxy
hénajty tii yhojidawg'gwa'aii. Caba Diosmaédia'agy
hajxy hénajty midbgga'afl. 3 Cabd yhuunga tio'oxy
hajxy hénajty choga'afi. Cab hajxy hénajty pen
miee'xa'ail. Mandhggng'owaamb hajxy hdnajty.
Caba howyiinmahiidy hajxy hdnajty miggdhada'afi.
Méahédyoowhixaamb hajxy hénajty. Caba hoyba
weenbd hajxy hédnajty choga'afi. 4 Tioogaambia
midgu'ughajpa hajxy hanajty. Cab hajxy hanajty
hodidgaamby wyiinmahfidyhada'afi tii hajxy
hénajty tiunaamby. Yhexta'awaamby hajxy
hénajty neby hajxy xioonda'agiat. Cabad Dios
hajxy hénajty wyiingudsdhgg'gwa'afl. > Jaduhn
hajxy hénajty fiibidda'aga'afii nebid hdna'ca
Diosmaédia'agy méabgjpan, pero cab hajxy hénajty
tgyhajt midbgga'afi.

Ponjaty jaduhn haxgeg jatcgsby, naxy
jaduhn mdehm piuhwda'adsat. 6 Jii cahwi-
indgyhdna'c-hajxy néje'e, jaanch tehm yhghndaacp
hajxy. Naxid to'oxigjc hajxy wyiinhegei,
ja'a hajxy tii ca'a jajp ca'a najuggbid. Ja'a
to'oxigjc-hajxy jaduhmbd, cabd howyiinmahifidy
hajxy fnd'dgdda meedd. Hamdsoojoot hajxy

jaduhn yajwiinhggna'aii. 7 Hoy fia'a madyii
maddia'aguid hajxy jaduhn jia wi'i yhabgga'af,
pero caba tgyhajt hajxy fd'dgada wiinjug'gwa'ai.
8 Ja'a héna'c-hajxy jaduhn hghndaacpd, haxegga
wyilinmahfidy hajxy. Cabd Diosmaédia'agy hajxy
midbgga'afi. Jaduhna tgyhajt hajxy middsiba'gy
nebia Janes ja'a Moisés hajxy jecy miadsibggyyén
mg@da Jambres. 9 Caba Janeshajxy jecy
midjddaacy. Paady hajxy jaduhn quia'a méajadaacy
coo howyiinmahfidy hajxy héanajty quia'a mggda.
Ni héna'c-hajxy jaduhn quia'a madjada'agaamba,
ja'a hajxy jada'ahaty hghndaacpa.

10 Hoord, tegch miich xyhixy coothéa
toyhajt nyajnahixg'gy, cooth hoy
njdya'ayhaty. Howyiinmahfidyhech nmegad.
Nmaéabgjpigchd Diosmaddia'agy hamuumdu'joot.
Mee'xxiéemyhgchd jdya'ay nmégapxy. Hoy
pign@ch ndsocy nmee'xy. Cabgchd Diosmadia'agy
ménaa Nndnuuxe'gy. 11 Jaanad jaduhnhgch miich
tog xyhijxpad cooth hoy midnaaja nmee'xtucy,
hoy féjpigch hdnajty nja tsaathpdgcy, nébigch
jim tgg njaty tgg nhabetidn Antioquia, m@ad
jim Iconio, m@ed jim Listra. Madiu'ujgch
jim ndsaathpaijcy. Pero cabgchd Dios
mdnaa XRajtshixg'gdgy. Hoy midndajgech jaduhn
xcwieenddhaty. 12 Haaga jaduhné jdya'ayhajxy
chaathpggaambd p@njatid jioot padaacp maa
ja'a Jesucriston coo hajxy jaduhn hoy
jidya'ayhadat. 13 Pero ja'a cahwiindgybahajxy
me@pdd hehndaacpdhajxy, maas haxegg hajxy
tehngajnd jiatcg'gwa'aii. Madawiinh@gnaamb hajxy
mggd hajxy yajwiinhggnaamba.

14 Pero miich, naxid Diosmédia'agy tehngajna
mjaac tehm piangcxat, ja'a miich hamuumdu'joot
tgg mmabgquidbd. Haa ca'a, hagch miich jaduhn
tgg nyajnahixg'ay, mggdad mdaj mgeda mdajhoc.
Paady miic¢h hoy tgg mhabgcy. 15 Chuucna mii¢ha
Diosmaddia'agy mdégggyy capxtaacpa. Jiibia
tgyhajt hajxy nbaatdm neby hajxy hoy nnihwaats
nguhwaatsdmat. Coo hajxy jaduhn nmabgjcam
ja'a Jesucristocgxpd, jaduhn hajxy nndhwaats
nguhwdatsdm. 16 Ja'a Diosmédia'aguid, cexid Dios
jaduhn yagjahyya. Jaanth tehm tiuungpaatpd
Diosmaddia'agy jaduhn. Hahixggby jaduhn coo ja'a
jaya'ay hajxy nyajnahixggyydmat. Jaduhn hajxy
nhoj nmagapxamat. Jaduhn hajxy nyajwiinxiic
nyajwiingapxggyyamit coo ja'a tgyhajt hajxy
piandgcxit, m@ggd coo hajxy hoy jidya'ayhadat.
17 Pgnjatid Dios tgg yajndhdijy coo ja'a middia'agy
yajwa'xaxat, ween hajxy ca'xy pedyii yhabgcy,
jaduhn hajxy hoy yajtuungpaadat hoy fia'a maaja.

4

1Cooja'aJesucristo yaa quiddaactagatsa'afi hddaa
yaaba naaxwiin, ménit tidge'gwa'aii mdhanehmba.
Maénitd jaya'ayhajxy nédgexid yajtgyhajtyega'aiiii,
mggd hajxy hénajty jujcypid, me@ed hajxy
hénajty tgg yhd'oguidba. Ja'a Dioscgxpd mg@g@da
Jesucristocgxpd, jaduhnhgch miich nmégapxy
nhane'emy 2 coo ja'a Diosmddia'agy hoy fid'a
mdanaajd myajwa'xdt, mggd coo ja'a cu'ug
myajmabggdt, me@ed coo mhoj mmadagapxit,
mggd coo myajwiingapxg'gwat coo hajxy
jaduhn midbggiat. Mee'xxieemid Diosmaddia'agy
myajnahixg'gwat tehngajnd. 34 Hix, habdaatnip

jaduhn coo ja'a cu'ugd Diosmaédia'agy hajxy
quia'a tsogaannd. Caba tgyhajt hajxy jaduhn
middowaannd. Hoy 1ad'a madyii maéadia'aguia
hajxy hdnajty wyi'i middowa'afi, ndgoo hdnajty
quia'a tgyyd. Mayya yajnahixggbiddgjc hajxy
jaduhn vyhgxta'awa'afi, ween hajxy haénajty
jaduhn yajnahixg'gyii nebiatid jioothajxy héanajty
chocy. > Pero miich, tehngajnd howyiinmahiidy
mmg@@dhadat. Mmee'xtugdp jaduhn coo hénajty
mdsaachpacy. Myajwa'xdba Diosmaédia'agy.
Hamuumdu'joot mgudiundt waambatid Dios
tgg xyhane'emy.

6 Hogch, ja weenjaty quia'a habaady cooth
héna'c xyagho'oga'aii ja'a Jesucristocgxpa.
Néahjgjp tu'ujgjphech héadaajin. 7 Togcha
hax@ggpa njgjtana'ay. Tegch nméjada'agy. Teach
hamuumdu'joot  ngudiufi = waambdtyhgcha
Dios tgg xyhane'emy. & Chdmhgch njgbhixy
coothd Wiindsgn Jesucristo jim xpidda'aga'ai
hawa'adstuum. Maénitgch jim xpidda'aga'ai
coo ja'a jaya'ayhajxy hdnajty nagegxia
yajtgyhajtyega'afiii. Hoguiuhdujthaama Jesucristo
hajxy jaduhn Xya]tﬂyhajtyegaanam Cabgch
nidiuhm jim xpidda'aga'ai hawa'adstuum.
Pgnjaty jaduhn jebhijxp hamuumdu'joot coo ja'a
Jesucristo yaa quiddaactdgatsa'afi hddaa yaaba
naaxwiin, ndgexid hajxy jim pidda'agdanaba
hawa'adstuum.

9 Huuc min yaa maach hggchdn. Mhadg'adsap
jaduhn. 10 Hix, teggcha hdna'c xpiuhwa'ath némay.
Haa ja'a Demas, tgg je'e figcxy TesalOnica. Paady
yaa tgg choofi coo chéna'awa'afi yhdyowa'ail. Haa
ja'a Crescente, tgg je'e Nigcxy Galacia. Haa ja'a

Tito, t@e je'e figcxy Dalmacia. 11 Jagdoyygcha Lu-
cas yaa xjiaac mggdhity. Tund mayhajt, ngcxa
Marcos wowg'gg. Yaa mwoomindt. HdAyhgch
yaa xpiuhbédit. 12 Haa ja'a Tiquico, jimh@ch teg
nguexy Efeso. 13 Coo miith yaa mminét, mhuuc
tundbd mayhajt. Hggchd nndhgdmem tu'uwijtséc.
Jimhach teg nndhgue'egy Troas maa ja'a Carpo
tigjcan. M@gdhgchd nnocy xpigecmiindt mggda ani-
malhac-hadiunaba.

14 Haa ja'a Alejandro, ja'a pujxthddiuumba,
tooch coxypanejpy Xfidhaong'gy. Ja'a Dios jaduhn
yaghawiimbiddp. 15 Cahwiindgy ja'a Alejandro
jaduhn. Mniyajcopce'gwdgjdp. Mgj may ja'a Ale-
jandro xmiadsiphdjtdm coo ja'a Diosmaédia'agy ha-
jXy naxy nyajwa'xam.

16 Mandajoch jaygbajt nyajnaxe'ewg'gydn,
cabgch pgn ménit xfAdhgapxtuuty.  Naggxigcha
héna'c xpiuhwaach. Pero cab jaduhn fejpia.
Weend Dios jaduhn miee'xy. 17 Majahfididumhgch
hénajty. Manitechd Dios xfidwaafi. Manitecha
majaa Xmiooyy, jaduhnhecha jéiya aya
Diosmadia'agy hoy nyajwiingapxegyy, ja'a hajxy
ca'a judiospd, ween hajxy jaduhn ndagexia
midbgcy. 18 Xcwieenddhaddambgchd Dios
maa ja'a haxggg ca'a hoybdn. Xyajndhwa'ads
xyajcuhwa'adsdambgch jaduhn. Jaduhnhgch
jlm  Xyajngcxa'afi  tsajpootyp maa je'e
yhane'emidn. Tsggd Dios hajxy hoy midnaaja
wiingudsdhgggyydm. Amén.

19 Huuc yajpoo'x ja'a Prisca ja'a hggchceoxpa,
mgg@da Aquila, mggdd Onesiforo yhuunga tio'oxy.
20Haaja'a Erasto, jimje'e midhmg@gyy Corinto. Haa

ja'a Trofimo, jimhech nndhgueecy Mileto. Pgjcdp
hénajty je'e. 21 Habdatndp jaduhn coo t@gchc
yhida'afi. Naxy mdehm myindat. Mhadg'adsap
jaduhn. Négegxid miichd mabgjpadgjc yaa xya-
jpoo'xy mggda Eubulo, mggdd Pudente, mggda
Lino, m@ada Claudia.

22Ween miithd Wiindsén Jesucristo xmiggdhity.
Weend hoyhajtd weenhajta xmio'oy. Amén.

